	ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի ապրիլի 27-ի N 645-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	   «Հայաստանի Հանրապետության կառավարության 2006 թվականի ապրիլի 27-ի N 645-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակման անհրաժեշտությունը  բխում է  «Փրկարար ծառայության մասին» 2005 թվականի հուլիսի 8-ի ՀՕ-171-Ն օրենքի 32-րդ հոդվածի 10-րդ մասի պահանջից, համաձայն որի` փրկարարական ծառայության միջին և կրտսեր խմբերի պաշտոններում սահմանված կարգով պարտադիր զինվորական ծառայությունից ազատված կամ զորակոչի տարկետման իրավունքից օգտվող և կոչում չունեցող քաղաքացիներին պաշտոնի նշանակելու կարգը և պայմանները սահմանում է Հայաստանի Հանրապետության փոխվարչապետը:     
     Նախագծի ընդունումն անհրաժեշտ է «Փրկարար ծառայության մասին» Հայաստանի Հանրապետության օրենքի վերոնշյալ հոդվածի կիրարկումն ապահովելու համար՝ Հայաստանի Հանրապետության վարչապետի 2020 թվականի ապրիլի 29-ի N 505-Ա որոշմամբ հաստատված N 5 հավելվածի կատարումն ապահովող Հայաստանի Հանրապետության արտակարգ իրավիճակների նախարարության միջոցառումների 8-րդ կետի համաձայն:

	2.
	Կարգավորման նպատակը

	
	Ներկայացվող Նախագծի կարգավորման նպատակն է՝ հիմք ընդունելով <<Փրկարար ծառայության մասին>> ՀՀ օրենքի 32-րդ հոդվածի 10-րդ մասը, փրկարարական ծառայության միջին և կրտսեր խմբերի պաշտոններում սահմանված կարգով պարտադիր զինվորական ծառայությունից ազատված կամ զորակոչի տարկետման իրավունքից օգտվող և կոչում չունեցող քաղաքացիներին պաշտոնի նշանակելու կարգը և պայմանները սահմանել ՀՀ փոխվարչապետի որոշմամբ:

	3.
	Իրավական ակտի նախագիծը մշակող պատասխանատու մարմինը

	
	[bookmark: _GoBack]Նախագիծը մշակվել է Հայաստանի Հանրապետության արտակարգ իրավիճակների նախարարության փրկարար ծառայության կողմից, մշակման գործընթացում այլ ինստիտուտներ և անձինք չեն ներգրավվել:

	4.
	Ակնկալվող արդյունքը

	
	Նախագծի ընդունման արդյունքում կկանոնակարգվի փրկարարական ծառայության միջին  և կրտսեր խմբերի պաշտոններում սահմանված կարգով պարտադիր զինվորական ծառայությունից ազատված կամ զորակոչի տարկետման իրավունքից օգտվող և կոչում չունեցող քաղաքացիներին պաշտոնի նշանակելու ընթացակարգը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:



